
-   K i   D è n i é   F w a   ?   -

Bwi ladjè tout alantou latè 
Pou an kwayans, pou an Bondié 
É poutan I pa jen mandé sa 
Pas tout gran liv plen pawol kont sa 

Es nou sé pé fè sa chanjè sans, 
Pou dèmen pé ni an ti chans ? 
Pou lespwa, partaj é konésans 
Nou chwazi Mizik kon délivrans 

Refrain :  
Ki dènié fwa an bel Mizik ba’w lémosion é fè’w pléré ? 

Ki dènié fwa an bel mélodi fè’w frisonnen ? 
Ki dènié fwa an bel pawol touché’w dan tjè, fè’w chalviré ? 

Ola lanmou nou planté ké fléri dèmen ? 

Pas ni pep an tout bò ka soufè 
Pou dé mapipi ki désidé 
Fo sé yo ki trapé luil nwè-a 
Dépann latè pou dé twa dola. 

Mé nou tout pé fè sa chanjè sans, 
Pou lavi pé ni an ti chans 
Ba’y lespwa, partaj é konésans 
Pou nou sé Mizik ki délivrans 

Refrain 

Ki dènié fwa, dènié fwa ? 
(Ad Lib)


